
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
ললিতাসুন্দরী।


দেখে কি তাহারা আর সময়ের গতি,

দেখে কুলুরবে বহে শ্বেত স্রোতস্বতী?

সেই আধ মুকুলিত লোহিত অধর,

সেই আধ নিমীলিত নয়ন সুন্দর,

সেই নব বিকসিত প্রফুল্ল অন্তর;—

আর কি তাহার মাঝে আছে বসুমতী,

এখনো পার্থিব চিন্তা ঘেরে আছে মতি?

ডুবুক বিশাল বিশ্ব প্রচণ্ড প্রলয়ে,

বহুক প্রবল বায়ু ভয়ঙ্কর হয়ে,

চারি দিকে একাকার, হাহাকার নাদ,

ঘটাতে কি পারে তা’র প্রণয়ে প্রমাদ?

কি সুখেই আছে দিয়ে অধরে অধর!

কি সুখেই ভাসে আজি তাদের অন্তর!


মনোহর শরদের শশধর কর,

মনোহর বসন্তের কোকিলের স্বর,

মনোহর নিদাঘের ফুল সমুদয়,

মনোহর চারুতল্প ইন্দ্রধনুচয়,

মনোহর শারদীয় শ্যামল গগন,

মনোহর প্রভাতের নবীন তপন,

	        এই পাতাটি অন্য কোনো ভাষায় উপলব্ধ নয়।

